
КОМИ РЕСПУБЛИКАСА ПРАВИТЕЛЬСТВОЛÖН
ШУÖМ

«Лотереяяс йылысь» федеральнöй оланпас

 Коми Республика мутасын збыльмöдан мераяс йылысь

«Лотереяяс йылысь» федеральнöй оланпас Коми Республика мутасын збыльмöдöм могысь Коми Республикаса Правительство шуис:

Вынсьöдны:

Региональнöй лотереяяслысь государственнöй реестр нуöдан пöрадок – 1 №-а содтöд серти;

Региональнöй государственнöй лотерея нуöдöм йылысь решение примитöм могысь документъяс сетан пöрадок – 2 №-а содтöд серти;

Региональнöй лотерея котыртысьлы да (либö) операторлы региональнöй лотерея нуöдöм йылысь петкöдлан юöр лыддьöг – 3 №-а содтöд серти.

Коми Республикаса Юралысьöс

Медводдза вежысь                                                                               П. Орда

Сыктывкар

2005 вося апрель 14 лун

97 №

Вынсьöдöма

Коми Республикаса Правительстволöн

2005 во апрель 14 лунся 97 №-а шуöмöн

(1 №-а содтöд)

Региональнöй лотереяяслысь

 государственнöй реестр нуöдан

пöрадок

1. Региональнöй лотереяяслöн государственнöй реестрö (водзö – реестр) пырö региональнöй лотереяяс йылысь юöр.

2. Гижöдыс реестрö пыртсьö региональнöй лотерея нуöдöм вылö разрешениекöд öттшöтш либö региональнöй ышöдан лотерея нуöдöм йылысь уведомление прöверитöм бöрын.

3. Реестрö пырö татшöм юöр:

1) гижöдлöн пöрядкöвöй номер;

2) гижöд пыртан кадпас;

3) региональнöй лотереялöн государствннöй пасъян номер;

4) региональнöй лотерея ним;

5) социальнöй тöдчана объектъяс да мероприятиеяс, кодъяслы веськöдöма  региональнöй лотереяысь торъя мога отчислениеяс, тайö отчислениеяслöн ыджда (региональнöй ышöдан лотерея кындзи);

6) региональнöй лотереялöн призöвöй фонд ыджда, мый индöма выручкаысь прöчентын (региональнöй ышöдан лотерея кындзи);

7) юридическöй кывкутысь – региональнöй лотерея котыртысь йылысь юöр:

ним;

государственнöй пасъян номер;

места;

пошта адрес;

банклöн реквизитъяс;

вот мынтысьлöн идентификационнöй номер;

кредитнöй организацияын тшöтъяс восьтöм йылысь юöр;

8) юридическöй кывкутысь – региональнöй лотереялöн оператор йылысь юöр:

ним;

государственнöй пасъян номер;

места;

пошта адрес;

банклöн реквизитъяс;

вот мынтысьлöн идентификационнöй номер;

кредитнöй организацияын тшöтъяс восьтöм йылысь юöр;

9) региональнöй лотерея нуöдан кад;

10) лотерейнöй билетъяслöн дон (региональнöй ышöдан лотерея кындзи).

4. Региональнöй лотереялöн государственнöй пасъян номер артмö серияысь да номерысь, кодъясöс торйöдöма «/» пасöн.

Региональнöй лотереялöн государственнöй пасъян номерлöн серия лоö öткодь став сикас лотереялы да артмö 5 разрядысь.

Медводдза разряд индö пасъян региональнöй лотереялöн статус вылö да пасйыссьö татшöм шыпасъясöн:

«Г» - государственнöй региональнöй лотерея;

«Н» - абу государственнöй региональнöй лотерея.

Мöд разряд индö лотерея сикас вылö мутассö тöд вылö босьтöмöн (региональнöй лотерея) да пасйыссьö «3» лыдпасöн.

Коймöд да нёльöд разрядъяс пасйыссьöны Коми Республикалöн пöрядкöвöй номерöн Россия Федерацияса Оланподувлöн 65 статьяын урчитöм лыддьöг серти.

Витöд разряд индö региональнöй лотерея сикас вылö сiйöс нуöданног серти да призöвöй фонд лöсьöдöм вылö видзöдöмöн да пасйыссьö татшöм шыпасъясöн:

а) «С» – ышöдан региональнöй лотерея;

б) абу ышöдан региональнöй лотереяяс:

«Т» – тиражнöй;

«Б» – бестиражнöй;

«К» – комбинируйтöм.

Региональнöй лотереялöн государственнöй пасъян номер артмö гижöдлöн пöрядкöвöй номерысь, кöнi пасйöма региональнöй лотереясö.

5. Реестр нуöдсьö электроннöя да видзсьö электроннöй носительяс вылын.

6. Реестр артмö кык юкöнысь.

1 юкöнын пасйыссьöны региональнöй лотереяяс, кодъясöс котыртысьяслöн эм уполномочитысь органсянь сiйöс нуöдöм вылö разрешение.

2 юкöнын пасйыссьöны региональнöй ышöдан лотереяяс, кодъясöс котыртысьяс ыстiсны уполномочитысь органö региональнöй ышöдан лотерея нуöдöм йылысь уведомление да лöсьöдöм ногöн босьтiсны сiйöс нуöдöм вылö право. 

7. Региональнöй лотерея нуöдан условиеясö лоö кö пыртöма вежсьöмъяс, кодъяс Россия Федерацияса законодательство серти оз корны босьтны сiйöс нуöдöм вылö выль разрешение, сэки реестрö пыртсьö региональнöй лотереялöн условиеяс вежсьöм йылысь гижöд сiйö государственнöй лотереялöн государстеннöй пасъян номер индöмöн.

8. Реестрын юöр вежсьöм дырйи водзынджык пыртöм юöрыс видзсьö. Реестрын юöрыс видзсьö 10 во. 

9. Региональнöй лотерея нуöдöм вылö разрешение босьтöмкöд öттшöтш уполномочитысь орган ыстö котыртысьяслы реестрысь выписка форма серти, мый урчитöма Россия Федерацияса сьöм овмöс министерствоöн.

Вынсьöдöма

Коми Республикаса Правительстволöн

2005 во апрель 14 лунся 97 №-а шуöмöн

(2 №-а содтöд)

 Региональнöй  государственнöй лотерея нуöдöм йылысь 

решение примитöм могысь документъяс сетан пöрадок

1. Коми Республикаса олöмö пöртысь власьт орган, кодi кöсйö нуöдны региональнöй государственнöй лотерея, сетö Коми Республикаса лицензия службаö, кодi лоö уполномочитысь органöн региональнöй государственнöй лотереяяс (водзö – лотереяяс) нуöдöм вылö разрешениеяс сетöм кузя да кодi видзöдö лотереяяс нуöдöм бöрся, сы лыдын лотереяяс нуöдöмысь выручкаöн торъя мог серти вöдитчöм бöрся (водзö – Служба) видлалöм да сöгласуйтöм вылö татшöм документъяс:

а) лотерея нуöдöм йылысь шыöдчöм, кытчö пырö лотерея нуöдан кад да сикас йылысь юöр;

б) гöгöрвоöдана гижöд, кытчö пырö лотерея нуöдöмлысь коланлунсö подулалöм, социальнöй тöдчанлуна региональнöй уджтасъяс либö объектъяс (мероприятиеяс) индöмöн, кодъясöс финансируйтöм вылö артыштöма сетны лотерея нуöдöмысь торъя мога отчислениеяс (быд региональнöй уджтас либö объект (мероприятие) кузя торйöн);

в) вöзйöмъяс, кодъяс арталöны тыр-бура видзны лотерея нуöдöм вылö кыскöм сьöмсö; 

г) лотереялöн условие балаяс да сiйöс технико-экономическöя подулалöм, а сiдзжö лотерейнöй рыноклöн ыджда да лотерея котыртöмкöд да нуöдöмкöд йитчöм рöскод финансируйтан источникъяс йылысь лыдпасъяс;

д) лотерея нуöдöм йылысь Коми Республикаса Правительстволöн решение бала (водзö – решение бала).

2. Решение бала тайö Пöрадоклöн 1 пунктын индöм документъяс содтöмöн лöсьöдöм ногöн сетсьö Службаöн Коми Республикаса Правительстволы видлалöм вылö.

Вынсьöдöма

Коми Республикаса Правительстволöн

2005 во апрель 14 лунся 97 №-а шуöмöн

(3 №-а содтöд)

Региональнöй лотерея котыртысьлы да (либö) операторлы 

региональнöй лотерея нуöдöм йылысь петкöдлан юöр 

лыддьöг

Медым  видзöдны региональнöй лотереяяс нуöдöм бöрся «Лотереяяс йылысь» Россия Федерацияса Оланпаслöн 21 статья серти, региональнöй лотерея котыртысь да (либö) сылöн оператор сетö Коми Республикаса лицензия службаö татшöм документъяс:

1) региональнöй лотерея котыртысьöн да (либö) сылöн операторöн кырымалöм сёрнитчöм (артмöдчöм) лыддьöг сiйöс нуöдöм могысь тайö сёрнитчöмъяслысь (артмöдчöмъяслысь) нотариальнöя эскöдан копияяс содтöмöн;

2) вöчöм да вузалöм лотерейнöй билетъяс (мукöд юöр носительяс) лыд тырвыйö да быд выпуск кузя налысь дон да вузалан мутас индöмöн;

3) мынтöм выигрышъяслöн лыд да ыджда дзоньнас воысь да быд выпуск кузя, босьттöм выигрышъяслöн ыджда да лыд найöс вузавны индöм кад кольöм бöрын, а сiдзжö искöвöй давносьтя найöс босьтан кад кольöм бöрын;

4) бухгалтерскöй отчётносьт копияяс бöръя отчётнöй кадпас вылö вот органлöн пасйöдöн да колян финансöвöй воысь кывкöртöдъяс кузя;

5) бöръя отчётнöй кадпас вылö финансöвöй (бухгалтерскöй) отчётносьтлöн збыльлун йылысь аудиторскöй помшуöмлöн нотариальнöя эскöдöм копия (региональнöй государственнöй лотерея кындзи);

6) документъяс, кодъяс эскöдöны, мый сьöмсö веськöдöма региональнöй лотереялöн могъяс вылö да видзöма сiйöс нуöдöм вылö (региональнöй ышöдан лотерея кындзи);

7) кредитнöй организацияöн сетöм документ, кодi эскöдö призовöй фондлысь ыдждасö да региональнöй лотерея нуöдöмысь торъя кадпас вылö  пöлучитöм öтувъя сьöм мында (региональнöй ышöдан лотерея кындзи);

8) йöзöс юöртан средствоясын тиражъяс нуöдан кывкöртöдъяс, тиражъяс нуöдан официальнöй таблицаяс, ышöдан региональнöй лотереяяс нуöдны дугöдöм йылысь йöзöдöм йылысь юöръяс;

9) тиражнöй комиссия йылысь юöр (сэтчö пырысьяс, комиссияса членъяслöн овъяс, нимъяс да вичьяс, уджаланiн, уджалан чин, оланiн, паспортнöй даннöйяс);

10) быд выпуск кузя вузавтöм да бырöдöм билетъяс йылысь актъяс.

Вудж. Ануфриева, 6 926 пас



